
• 

 
 

 

 

 Ilitsersuut 

 

Illoqarfiup ilaanut pilersaarummi nunaminertat, illut nutaat, pisuinnaat aqqutaat, aqqusernit 
il.il. qanoq atorneqassanersut, inissinneqassanersut aammalu immikkoortup aalajangersima-
sup iluani qanoq iluseqassanersut aalajangersarneqartarput. 

Illoqarfiup ilaanut pilersaarut nassuiaatitaqarpoq aammalu illoqarfiup ilaanut pilersaarummut 
aalajangersagartaqarluni. 

Nassuiaatini illoqarfiup ilaanut pilersaarutip siunertaa anguniagaalu naatsumik oqaluttuarine-
qartarput, illoqarfiup ilaanut pilersaarusiorfiusumi eqqaanilu pioreersut aammalu illoqarfiup 
ilaanut pilersaarut pilersaarutinut allanut qanoq attuumassuteqarnersoq. 

Illoqarfiup ilaanut pilersaarusiorfiusumi aalajangersakkat atuuttussaviupput. Assitai oqaaser-
taalu kipungasumik allatat atorlugit illoqarfiup ilaanut pilersaarusiorfiusoq nassuiaateqarfigi-
neqarlunilu takussutissiiviginiarneqarpoq. 

Nunaminertanik atuisarneq pillugu Inatsisartut peqqussutaat nr. 6, 19. december 1986-
imeersoq, Inatsisartut peqqussutaanni nr. 1, 18. juni 1987-meersukkut allanngortinneqartoq, 
aamma nunaminertamik atuisarneq pilersaarusiortarnerlu pillugit Nalunaarut nr. 23, 18 no-
vember 1992-imeersoq malillugit kommunalbestyrelsi illoqarfiup ilaanut pilersaarusiortussaa-
titaavoq: 

Kommunip pilersaarusiornerata piviusunngortinneqarnissaa qulakkeerniassallugu pisa-
riaqartinneqarpat. 

• 

Angisuumik illuliassaq, atortulersuutit imaluunniit nunaminertamik tunniussinerit 
aallartinneqartinnagit. 

Illoqarfiup ilaanut pilersaarusiortussaatitaanerup siunertaraa pilersaarusiornermi annertuneru-
sumik ataqatigiissaarisoqarnissaa innuttaasullu peqataatinneqarnissaat. 

Taamaattumik illoqarfiup ilaanut pilersaarut sivikinnerpaamik sap. akunnerini arfinilinni ta-
manut saqqummiunneqassaaq. Taamaalereerpat kommunalbestyrelsip akerliliissutaasinnaasut 
allannguutissatullu siunnersuutaasinnaasut naliliiffigissavai, pilersaarut inaarutaasumik akuer-
sissutigineqartinnagu. 

Illoqarfiup ilaanut pilersaarutip inatsisitigut atuuffii illoqarfiup ilaanut pilersaarummi erseq-
qissumik allaaserineqarput.  

Nassuiaat 
 
Kommunalbestyrelsip matumuuna  Illoqarfiup 
ilaanut pilersaarummut 4A1-2, Paarnarissoq 
siunnersuut inaarutaasumik akueralugu saq-
qummiuppaa. 
 
Illoqarfiup ilaanut pilersaarutip tunn-
gavia 
 
Nuummi nunaminertat illoqarfiup alliartorfis-
sai arlaqartorsuunngillat. Qinngutta kanger-
liumanertaata kangianiittoq nunaminertaq 
piorsaanissamut qaninnerpaavoq. 
 
Illoqarfiup ilaanut pilersaarusiornikkut kom-
munalbestyrelsip kissaatigaa illoqarfiup avan-
naatungaani Qinngutsinni inissiat 290-it piler-
sinnissaat. Katillugit inissiat 1200-niit 1600-
nut amerlassusillit sanaartorneqassasut piler-
saarutaavoq, suliffeqarfeqarfissaliornissaq 
kiisalu Qinngutsinni illoqarfiup ilaani qiteri-
saqarfiliornissaq. 
 

 
Illoqarfiup ilaanut pilersaarusiorfik 4A1-2, Paarnaris-
soq. 

Illoqarfiup ilaanut pilersaarusiorfik 
 
Killinga 
Illoqarfiup ilaanut pilersaarummiippoq illus-
sanik sanaartorfissaq, attaveqarfissatut aqqu-
siniliarineqartussap avannaatungaaniittoq 
Qinngutta Nuussuullu akornanni. 
 
Nunataa  
Pilersaarusiorfiusup nunataa qaqqamit Quas-
sussuarmit qulangersimaneqarnerusussaavoq. 
 
Imeqarfimmiit, Qallussuarmiit, kuuaqqat ar-
lallit pilersaarusiorfiup kangianiit kuupput 
avannamut Qinngutta kangerliumarngata tun-
gaanut, pinngortitap talittarfiliarisimasaata 
kangerliumarngup avannamut kangianiittup 
teqeqquatigut imaanut kuullutik. 
 
Naasut 
Kuuaqqat eqqaat Illoqarfiup ilaanut pilersaa-
rusiorfiusumi masarsuuvoq, naasut, issuat-
siaat, ivikkallu nassaasaallutik. 
 
Nunap qaavanut tunngasut 
Pilersaarusiorfiusumi nunap qaava issuuvoq 
ujaralik kiisalu qaqqaalluni. 
 
Sanaartugassat atortulersuutillu 
Pilersaarusiorfiusoq ullumikkut pinngortitaa-
voq suneqanngitsoq. 
 
Pilersaarusiorfiup avannaatungaaniippoq in-
naallagissamut aqqussuit, Utoqqarmiut Ka-
ngerluarsunnguanniit illoqarfimmut innaalla-
gissamik pilersuisut. 
 
 
Illoqarfiup ilaanut pilersaarutip siuner-
taa anguniagaalu 
 
Illoqarfiup ilaanut pilersaarutip siunertaraa 
aalajangersassallugu, pilersaarusiorfiusup 
4A1-2-p qanoq isikkoqarnissaa. Illoqarfiup 
ilaanut pilersaarutip aamma siunertaraa inis-
siaqarfimmik 265-it missaanniittunik pilersit-
sinissaq, piginneqatigiilluni inissiaatitut inuil-
lu namminneq inissiaataattut. 

Illoqarfiup ilaanut pilersaarutip siunertaraa 
Pilersaarusiorfiusup avannaata kangiata tun-
gaani nunaminertamik imeqarfiup inissaanik 
qulakkeerinissaq. 
 
Nutaamik sanaartukkat 
 
Pilersaarusiorfiusup iluani sanaartukkat inis-
sinneqassapput sanaartorfissanut immikkoor-
tinneqartut iluini, allanngorarnermikkut, im-
mikkooruteqarnermikkut kiisalu assigiin-
ngitsuni portussusilinni sanaartorneqarner-
mikkut pinngortitamut isikkivimmullu tul-
luussagaassallutik kiisalu seqernup qinngor-
nerinit tamakkiisumik anguneqarsinnaassallu-
tik. 
 
Pilersaarusiorfiusup iluani inissianik sanaar-
tortoqarsinnaassaaq, pingaartumik illunik 
immikkuullarissunik iuguleriiaanillu.  Periar-
fissaqassaaq illuni immikkuullarissuni inis-
sianik 3-12 tungaannut sanaartornissaq aam-
malu uiguleriiaani annerpaamik inissiat 3-t 
(ataasiakkaani inissiat 4-t).  
 

 
Siunissami inissialiorininnaanernut assersuut. 
 
Aqqusernit 
 
Aqqusineq pingaarneq 
 
Aqqusinilersuineq pilersaarusiorfimmut aal-
laaveqassaaq aqqusinersuarmiit Nuussuarmik 
illoqarfittaassamillu Qinngutsinniittumik ata-
qatigiissitsisumit. 
 
 
 

Aqquserngup ingerlavissaa illoqarfiup ilaanut 
pilersaarummi 4A1-1-mi aalajangersarneqar-
poq isorartussuseqarporlu Nuummiit pinngor-
titap talittarfiliaata kujataatungaa tikillugu. 
Aqqusinermit tassanngaanniit angallanneq 
saariarfissaqassaaq immikkoortortanut illo-
qarfiup avannaatungaaniittunut aamma siunis-
sami illoqarfiup qiteriligassaanut pinngortitap 
talittarfiliarisimasaata eqqaaniittussamut. Aq-
qusineq siunissami Qinngorput kujataa ine-
riartortinneqalerpat attaveqaataasussaassaaq. 
 
Aqquserngup taassuma illoqarfittaaq Qin-
ngorput, inuinnaat biiliinik, assartuutinik bus-
sinillu anguneqarsinnaanngortissavaa. Aqqu-
sineq sananeqassaaq aamma siunissami Qe-
qertaasap kujataani Qinngutta kujataatungaa-
niittumi qeqertanilu taassuma kitaaniittuni 
illoqarfiliarineqarumaartussanut aqqusinin-
ngorsinnaanngorlugu. 
 
Aqquserngup ingerlarnga iigaqanngitsuusaar-
tuuvoq toqqartumik qamutinik ineqarfikkaan-
nut pulariarfissaqarani aneriarfissaqaranilu. 
 
Qinngutinniit Timmisartoqarfimmut aqqutis-
sap  aalajangersarnera aamma Illoqarfiup 
ilaanut pilersaarummi 4A1-1-mi takuneqar-
sinnaavoq. Aqqusineq pingaarneq matuneqa-
rallassagaluarpat aqqusineq taanna illoqarfit-
taamut attaveqaatitut atorneqarsinnaasussaas-
saaq. 
 
Inissianut aqqutit 
Inissianut qamutinik annguttarfissat aqqu-
serngit pulasarissat aqqutigalugit pisassas-
saaq, taakkulu aqqusinersuarmut ataneqassal-
lutik.  
 
Inissiat tungaannut aqqutit, aqqutigiuminar-
tuussapput isumannaatsuussallutillu, aammalu 
biilit pisuinnaallu imminnut tamarmik inissa-
qartissapput taamaalillutik inissiat tungaannut 
aqqutit meeqqanit pinnguarfigineqarsinnaa-
niassammata pisuinnarfiusinnaallutillu. 
 
Inissianut aqqutit aatsaat immikkorluinnaq 
akuerineqarluni sananeqarsinnaapput 80 % 

sipporlugit sivinganilerlugit, angallanneq e-
qaatsumik ingerlasinnaaqqullugu. 
Aqqusernit aqqusineeqqallu sinaanni nunami-
nertaqassaaq sanaartorfiunngitsunik aputaa-
jaanerit akornuteqanngitsumik ingerlanneqar-
sinnaaqqullugit. 
 
Aqqusernit, aqqusineeqqaat, soqannginnersal-
lu ilusilersorneranni niffarlukoqartalersinnaa-
nera eqqarsaatigineqartassaaq. 
 
Teknikkikkut pilersuineq 
Kuuffissuit, imermik innaallagissamillu piler-
suinermut aqqutit nunap ikeratigoortinneqar-
tassapput. 
 
Kiassarneq: 
Sumiiffik kiassarneqassaaq innaallagiaq ator-
lugu. 
 
Imeq:  
Sumiiffik imermik pilersorneqassaaq pisortat 
imeqarfiutaanniit, sumiiffiup avannamut kan-
giatungaani inisseqqasussamit. Naatsorsuuti-
gineqarpoq imeqarfik sananeqarumaartoq 
Illoqarfiup ilaanut pilersaarutip 4A1-2-p sa-
naartorfigissarneqarnera peqatigalugu. 
 
Imikoorut: 
Summiiffik kuuffissuarmut attavilerneqas-
saaq. 
 
Eqqaavilerineq: 
Sumiiffik Nuup Kommuneata eqqaavileriner-
mut aaqqissuussineranut ilanngunneqassaaq 
peqqussut sukkulluunniit atuuttoq najoqquta-
ralugu. Inissiaqarfinni tamani eqqaavinnik 
puussiarsuarnut ilisiviusartunik inissiiortorto-
qartassaaq imaluunniit eqqaavissuarnut con-
taineriusunut inissaliineqartassalluni. 
 
Pilersaarutinut allanut attuumassute-
qarnera 
 
Kommuunimut pilersaarut 
Kommuunimut pilersaarummut tapiliussami 
nr. 20-mi, Qinngorput, immikkoortortat 4E1 
4A1-ilu aalajangersakkat illoqarfiup ilaanut 

pilersaarummut atuupput. Immikkoortortami 
4E1-mi takuneqarsinnaavoq, inissianik, pisor-
tat sulissiviutaannik atortulersuutinillu teknik-
kikkut pilersuinermut sumiiffiup atorneqar-
nera. Sanaartukkat ammasumiillutik pukkit-
suussapput, eqimattakkuutaarlutik pukkitsuus-
sapput imaluunniit inissialiaassapput. 
 
Nunaminertat sanaartorfigineqaratillu atortu-
lersuiffigineqanngitsut sanaartorfiunngitsutut 
sukisaarsarfittullu suliarineqassapput ima-
luunniit nunaannartut allanngortinnagit. In-
naallagissap aqqutaanut isumannaallisaalluni 
killeqarfittut, 50 meteriusoq,  atugassiis-
sutigineqartoq malinneqassaaq. 

 

 
Kommunimut pilersaarummut tapiliussami nr. 20-mi 
immikkoortortat. 

Illoqarfiup ilaanut pilersaarutip kingu-
nerisassai 
 
Siunissami sumiiffiup inerisarneqarnissaa 
illoqarfiup ilaanut pilersaarutip nalimmassas-
savaa. Taamaattumik pilersaarummi aalaja-
ngersakkat aatsaat allanngortoqartillugu atuu-
tilertassapput. Maannakkumut inatsisit malil-
lugit atuineq attatiinnarneqarsinnaavoq – 
aamma piginnittoq taarserneqaraluarpalluun-
nit. 

Inaarutaasumik inatsisitigut sunniutis-
sat 

Illoqarfiup ilaanut pilersaarut inaarutaasumik 
Kommunalbestyrelsip akuersissutigereerpagu 
tamanullu saqqummiunneqareerluni, nunami-

nertanik, illunik atortulersuutinilluunniit illo-
qarfiup ilaanut pilersaarummut siunnersuutip 
iluaniittunik atorluaaneq sanaartornerlu aat-
saat illoqarfiup ilaanut pilersaarummi aala-
jangersakkat naapertorlugit ingerlanneqarsin-
naapput. 

Pissutsit immikkut ittut atuutsillugit nikingas-
sutinik annikinnerusunik immikkut akuer-
sissuteqartoqarsinnaavoq. Nikingassutit anne-
ruppata nutaamik illoqarfiup ilaanut pilersaa-
rusiornissamik piumasaqaatitaqarpoq. 

Nunaminertanik, illunik atortulersuutinillu 
pilersaarutip iluaneereersunik pilersinneqar-
nissaanik illoqarfiup ilaanut pilersaarut immi-
nermini nassataqanngilaq. 

Nunaminertanik, illunik atortulersuutinilu 
inatsisit malillugit maannakkumut atuineq 
ingerlatiinnarneqarsinnaavoq. 

Tamanna isumaqarpoq, nunaminertanik, illu-
nik atortulersuutinilu inatsisit malillugit 
maannakkumut atuineq ingerlatiinnarneqar-
sinnaasoq, akerlianilli soorlu atuineq 
allanngortinneqarpat nutaamilluunniit 
sanaartorneq illoqarfiup ilaanut 
pilersaarummut akerliussanngitsoq. 

Oqallisigineqarnera akuerineqarneralu 

Paarnarissumut illoqarfiup ilaanut pilersaarut 
4A1-2 tamanut oqallisissianngorlugu saq-
qummiunneqarpoq piffissami 27. juni 2001-
miit 8. august 2001-ip tungaanut. 

Kommunalbestyrelsip illoqarfiup ilaanut pi-
lersaarut suliaraa 24. september 2001-imi. 
Kommunalbestyrelsip kissaatigaa sanaartor-
fissat ataasiakkaat aammalu sanaartorfissaq 
tamaat isigalugu initunerunissaat, tamannalu 
pissutigalugu sanaartorfissani ataasiakkaani 
nunaminertat sanaartorfissat annerpaaffissaata 
allanngortinneqarnissaa  aammalu illuni im-
mikkuullarissuni inissiat 6-8-niit 8-9-nut 
aammalu 8-12-niit 12-nut allannguineq akuer-
sissutigaa. Taamaasiornikkut tamaani inissia-

nut 290-t missaanniinittunut inissaqarnissaq 
qulakkeerneqarpoq. 

Illoqarfiup ilaanut pilersaarut 4A1-2, Paarna-
rissoq, april-ip 17-ani 2002-mi atuutivilersutut 
tamanut saqqummiunneqarpoq. Tamatuma 
kingorna illunut immikkuullarissut inissiar-
taasa amerlassusiat pillugu naammagittaal-
liuut ataaseq tiguneqarpoq. Kommunalbesty-
relsip 27. maj 2002-mi suliap suliarinerani 
inissiat amerlassusaasa allangortinneqarnis-
saat aalajangerpaat, type B-mi sanaartorfissat 
amerlassusiat 6-9-nut allanngortinneqarpoq 
type C-milu sanaartorfissat 9-12-nut allann-
gortinneqarluni. 

 

Allannguinerup nassatarissavaa immikkoor-
tumi sanaartorfissap allangortinneranik inis-
sianut 265-inut. 

Aalajangersakkat 
 
Kommunalbestyrelsip matumuuna nunami-
nertanik atuineq pilersaarusiornerlu pillugit 
Inatsisartut peqqussutaat nr. 6, 19. december 
1986-imeersoq, Inatsisartut peqqussutaatigut 
nr. 1-ikkut, 18. juni 1987-imeersukkut allann-
gortinneqartoq nunaminertanillu atuineq pi-
lersaarusiornerlu pillugit nalunaarut nr. 23, 
18. november 1992-imeersoq kingusinneruk-
kut allannguutit naapertorlugit aalajangersak-
kat makkua aalajangersarpai. 

§1 Illoqarfiup ilaanut pilersaarutip 
siunertaa 

1.1 illoqarfiup ilaanut pilersaarutip siuner-
taraa: 

• Inissiaqarfimmik 265-t miss. inis-
siartalimmik immikkuullarissunik 
uiguleriiaartunillu illutalimmik pi-
lersitsinissamut periarfissiinissaq 
qulakkiissallugu.  

• illorsuaaqqanik immikkuullarissu-
nik isikkulersorneqarnermikkut pit-
saalluartunik sanasoqarnissaa qu-
lakkiissallugu. 

• Angallannerup isumannaatsumik 
atorluarsinnaasumillu ingerlanissaa 
qulakkiissallugu. 

• Immikkoortortami najugaqartut nu-
naminertanik sukisaarsarfeqarnis-
saat qulakkiissallugu. 

• Inissiat pigineqarnermikkut assi-
giinngitsuunissaat qulakkiissallugu. 

• Piginneqatigiilluni inissiat 75-it 
miss. sanaartorfissaqarnissaat qu-
lakkiissallugu. 

• Imeqarfimmut nunaminertamik qu-
lakkeerinninnissaq. 

§2 Illoqarfiup ilaanut pilersaarutip 
nunataa agguataarneralu 

2.1 Illoqarfiup ilaanut pilersaarusiorfik 
ilanngussaq 1-itut killilersorneqarpoq. 

2.2 Immikkoortortaq annertussuseqarpoq 
13 ha. miss. 

§ 3  Atorneqarnissaa 

3.1 Immikkoortoq I piginneqatigiilluni 
inissianut 80-it miss. namminerlu pi-
galugit inissiaatinut 185-it missaanniit-
tunut sanaffissanngortinneqarpoq. 

3.2 Sanaartorfissat A-tut taaneqartut pi-
ginneqatigiilluni inissianut pingasuk-
kuutaartunut sanaartorfissanngortinne-
qarput.  
 
Sanaartorfissat A+-tut taaneqartut inis-
sianut sisamanut annerusumik pigin-
neqatigiilluni inissianut sanaartorfis-
sanngortinneqarput. 
 
Sanaartorfissat B-tut taaneqartut inis-
sianut 6-9-nut sanaartorfissanngortin-
neqarput.  
 
Sanaartorfissat C-tut taaneqartut inis-
sianut 9-12-nut sanaartorfissanngor-
tinneqarput, takuuk ilanngussaq 1. 

3.3 Immikkoortoq II imeqarfimmut atu-
gassiissutigineqarpoq, takuuk ilan-
ngussaq 1. 

3.4 Nunaaminertat inissianut, ataatsimoo-
russanut, aqqusinernut teknikkikkullu 
pilersuinermut atortulersuutinut ator-
neqanngitsut nunaminertatut sanaartor-
fiunngitsutut atorneqassapput. 

3.5  Nunaminertat sanaartorfiunngitsut § 
3.4  malillugu atortulersuutinut sanaar-
tukkanulluunniit atorneqassanngillat. 
Pinnguartarfimmili atortunut, issiavin-
nut, ikumatitsivinnut, aneersuartarfin-
nut assigisaanulluun-niit, immikkoor-
tut sukisaarsarfittut siunertaannut tul-
luuttunut atorneqarsinnaapput. 

3.6 Sanaartorfissatut takutinneqartuni 
ataatsimoorussamik allaffiliortoqar-
sinnaallunilu viceværtimut allaffilior-
toqarsinnaavoq.  

Juni  2002 Nuup Kommunea 8 
 



Aalajangersakkat 
Illoqarfiup ilaanut pilersaarut 4A1-2, Paarnarissoq, aaqqissuussaq 

 

  

3.7. Sumiiffiup iluani containerit eqqaavis-
suit inissinneqarsinnaasuussapput. 

3.8. Pilersaarusiorfimmi teknikkikkut pil-
ersuinermut atortulersuutinik isik-
kumikkut sanaartukkanut allanut ip-
pinnaateqanngitsunik sanaartorto-
qarsinnaavoq.  

§ 4  Aqqusernit aqqusineeqqallu 

4.1 Sanaartukkat killingi aqqusernup 
qeqqanut minnerpaamik 8 miiterius-
saaq.  

4.2 Aqqusineeqqat 9 miiterisut silitsigis-
sapput. Sanaartukkat killingi aqqusi-
neeqqap qeqqanut minnerpaamik 4,5 
miiteriussaaq. Aqqusineeqqanut atu-
gassiissutigineqartumut ilaapput 
qallernera, sinaa, qaammaqqutit il.il. 

4.3 Inissiamut ataatsimut biilinut unin-
ngasarfik minnerpaamik ataaseq atu-
gassiissutigineqassaaq. Sanaartukkap 
killinganit uninngasarfimmut minner-
paamik 3,5 miiteriussaaq. 

§ 5  Sanaartukkat initussusaat inissisi-
maffiilu 

5.1 Sanaartukkat inissinneqassapput sa-
naartorfissap iluanut, nunap assingani 
1-imi takutinneqartutut.  
 
Sanaartorfissat imatut atsigisut sanaar-
torfissanngortinneqarput: 
 
Sanaartorfissat A: 15 x 24 meter 
Sanaartorfissat A+:15 x 32 meter 
Sanaartorfissat B: 21 x 21 meter Sa-
naartorfissat C: 24 x 24 meter  

5.2 Sanaartukkat tunngaviatigut inissinne-
qassapput nunap assingani 2-mi taku-
tinneqartutut. 

5.3 Sanaartukkat marlunniit sisamanut 
quleriittut sananeqassapput.  

5.4 Sanaartorfissat iluanni nunaminertaq 
sanaartorfigineqartoq annerpaamik 
ima atsigissaaq: 

 
Sanaartorfissat A: 225 m2  
Sanaartorfissat A+: 300 m2  
Sanaartorfissat B: 270 m2 

Sanaartorfissat C: 360 m2 

Quit aneerasaartarfiillu ilanngunnagit.  

5.5  Illut sanaartorneqartut tunngaviatigut 
ilanngussami 2-mi takuneqarsinnaasu-
tut immikkuutaarlutik inissisimassap-
put.  

5.6 Illup toqqaviata portussusaa apeqqu-
taalluni ilaatigut naqqani inigisamik 
aaqqissuussisoqarsinnaavoq. 

5.7 Inissianut atatillugit quit sananeqas-
sapput. Inissiap ataatsip quia anner-
paamik 12,5m2-iussaaq, sanaartorfis-
samilu takutinneqartumiilluni.  

5.8 Aneerasaartarfiit sanaartorfissat iluan-
niissapput.  

§ 6 Sanaartukkat silatimikkut isikkuat 

6.1 Sanaartukkat immikkuullarissutut ui-
guleriiaatullu  sananeqassapput, ta-
kuuk ilanngussat 2, 4 aamma 5. 

6.2 Qaliata sivinganeri 7-25 gradiussap-
put. Qaliai pappialarsuarmik qerner-
tumik qallerneqassapput.  

6.3 Sanaartukkat immikkoortuussapput 
immikkut qalipaateqarlutik, aamma 
piginneqatigiilluni inissiaatillit ataa-
siakkaani illut qalipaatimikkut nike-
rassapput. Qalipaatinik toqqaanerit il-
loqarfiup ilaanik aamma illut ilaannik  
immikkoortitsisuulissanngillat. Sila-
taanik qalipaasersuinermi malinneqas-
saaq kommunalbestyrelsip sanaartor-
fimmut tamarmiusumut qalerpaaser-
suutissatut pilersaarusiaa malillugu.   

6.4 Silataasa qalliusernissaat aserfallajaat-
sunik atortoqassapput, soorlu qisum-
mik, - pladet sallilikkalluunniit – im-
mini qalipaataat atorlugit imaluunniit 
aserfallajaallisakkat/qalipannikut.  

Toqqavia 2 miiterinit porturneruppat  
qalliuserneqassaaq. 

§ 7  Teknikkikkut atortulersuutit 

7.1 Teknikkikkut pilersuineq soorlu kuuf-
fissuit, innaallagiaq imermillu piler-
suineq nunap iluatigoortinneqassapput. 
Innaalligassap, erngup aamma kuffis-
suit aqqutaat sapinngisamik tamakku 
aqqutissaasigut, aqqusernermik pin-
gaarnermik aappaanillu atuarlugit  in-
gerlasutigoortinneqassapput.   

7.2 Imeq nunap qaavaniittoq, tassani qa-
lianeersoq ilanngullugu, kuuffissuarti-
goortinneqassanngilaq, imatulli aaq-
qinneqassaaq sanaartukkat eqqaaniit-
tut, aqusernit, aqqusineeqqat nunami-
nertallu sanaartorfiunngitsut akornu-
sernagit ingerlatinneqassalluni. 

7.3 Imikoorut kuuffissuartigoortinneqas-
saaq. 

7.4 Sanaartukkat innaallagissatigut kias-
sagaassapput. 
Taarsiullugu pilersuinermut atorneqar-
sinnaasut avatangiisinik innarliisin-
naanngitsut immikkut akuersissute-
qarnikkut atorneqarsinnaapput. 

7.5 Immikkoortortami parabolantennit 
killilersimaarniarlugit Kommunal-
bestyrelsip immikkoortortaq ataatsi-
mut isigalugu piginneqatigiilluni an-
tenniutileqatigiinnik pilersitsinissaq 
piumasarisinnaavaa. Parabolantennet 
sanaartukkat silataannut ikkunneqas-
sanngillat. 

7.6 Innaallagissamut sakkortusaavik qatse-
risartullu imertartarfii ilanngussaq 1-
imi takutinneqartutut inissinnneqas-
sapput. Innaallagissamut sakkortusaa-
vik qatserisartullu imertartarfii taakku-
lu ledningissaasa ikkussuunneqarnerat 
Nukissiorfiit isumasioqatigalugu ik-
kussuunneqassapput. 

§ 8 Nunaminertat sanaartorfiunngitsut 

8.1 Nunaminertat sanaartorfiunngitsut 
qalliuserneqassapput kusanartumik 
isikkulerniarlugit imaluunniit allann-
gortinneqanngitsutut isikkoqassallutik. 
Nunaminertanik tunniussinermut ata-
tillugu sanaartukkanut ataasiakkaanut 
sanaartugaq kaajallallugu nunamik 
passussinissaq sukumiisumik nas-
suiaasiorneqassaaq. Tamatuma sania-
tigut eqqaavissuit inissisimaffissaat 
nalunaarneqarsimassaaq.  

8.2 Nunaminertat sanaartorfiunngitsut 
sivisunerusumik arlaanaanilluunniit 
uninngatitsiviussanngillat, immikkkut 
nunaminertaq siunertamut aaqqissu-
gaanngippat ungalulerneqarlunilu. 

8.3 Nunamik nalimmassaareernermi nu-
naminertat sanaartorfiunngitsut ator-
tuutilersorfiunngitsullu pissusimisut 
iluarsineqassapput, nunaminertamilu 
qaartiterinermi angallassinikkulluun-
niit siammartinneqartut tamarmik sa-
linneqassallutik. 

8.4 Nunaminertat immikkut  soqutiginaa-
tillit/erlinnaatillit suliariumannittussar- 
siuussinermi paasissutissanut ersaris-
sumik ilanngunneqassapput, sanaar-
tornerlu aallartitsinnagu ungaluneqar-
lutik. 

8.5 Issutat/ivigartallillu sanaartorneq aal-
lartitsinnagu kivillugit peerneqassap-
put atoqqitassanngorlugit. 

8.6 Issutat/ivigartallillu sanaartorneq 
naammassippat sanaartorfissianut 
naammasineqartunut iliorarneqaqqis-
sapput. 

§ 9  Avatangiisinut tunngasut 

9.1 Innaallagissamik sakkortuumik piler-
suinermi aqqutit aammalu illut qanin-
nerpaat akornini ungasissuseq (quit il-
anngullugit) minnerpaamik sanimut 
uuttorlugu 50 miiteriussaaq. 

9.2 Tamaani sanaartorneq Statens 
Lufthavnsvæsenip milernermi portus-

susermut tunngassumik aalajangersa-
gaa tassalu illut sanaartukkat kote 115-
mit portunerussanngitsut malinneqas-
saaq.   

§ 10 Nutaamik sanaartukkat atuutiler-
nissaannut piumasaqaatit 

10.1 Nutaamik sanaartukkat atulerneqas-
sanngillat nunataa iluarsineqaqqeq-
qaartinnagu takuuk § 8. 

10.2 Nutaamik sanaartukkat innaallagissa-
mik kiassarneqalernissamut aalajan-
gersimasumik attavilerneqartinnagit 
atulerneqassanngillat. 

§ 11 Illoqarfiup ilaanut pilersaarummik 
atorunnaarsitsineq 

11.1 Illoqarfiup ilaanut pilersaarutip uuma 
akuersissutigineqartup tamanut saq-
qummiunneqarneratigut atorunnaar-
sinneqarpoq illoqarfiup ilaanut piler-
saarut 4A1-1, Qinngorput. 

Her indsættes kortbilag 1, 2 og 3 autocadtegninger. 

Siunissami Qinngutsinni illoqarfittaassaq taamatut isikkoqarsinnaavoq. 
 

 
Ukkusissanut isikkivia. 

 
Sanaartorfissap sanimut kipinera.

